
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী





কে জানে গাে। বন্ধ কেটে দাও মহারাজ,

ওগাে ছেড়ে দে মা, কন্যা আমি নহি আজ,

নহি রাজসুতা,—যে মাের অন্তরযামী

অগ্নিময়ী মহাবাণী, সেই শুধু আমি।




মহিষী





শুনিলে ত মহারাজ? এ কথা কাহার?

শুনিয়া বুঝিতে নারি! এ কি বালিকার?

এই কি তােমার কন্যা? আমি কি আপনি

ইহারে ধরেছি গর্ভে?





রাজা





    যেমন রজনী

উষারে জনম দেয়। কন্যা জ্যোতির্ম্ময়ী

রজনীর কেহ নহে, সে যে বিশ্বজয়ী

বিশ্বে দেয় প্রাণ।





মহিষী





   মহারাজ তাই বলি,

খুঁজে দেখ কোথা আছে মায়ার শিকলি

যাহে বাঁধা পড়ে' যায় আলোকপ্রতিমা।





( কন্যার প্রতি)





মুখে খুলে পড়ে কেশ, একি বেশ! ছি মা!

আপনারে এত অনাদর। আয় দেখি

ভালাে করে বেঁধে দিই। লােকে বলিবে কি

		 এই পাতা শেষ সম্পাদিত হয়েছে ০৬:৩৬টার সময়, ২৪ জুলাই ২০২১ তারিখে।

